
 در. مە ریوان وریا قانع: دین دەشێت بەشێکیش
بێت لە خەبات دژ بە ستەمگەریی و داگیکردن

چاوپێکهوتن/مستهفازهنگین

هیندســتان  باشــوور،  ئافریقایــی  جه زاییــر،  وه ک  وه لاته کانــی  دۆخــی  بــه   کاتــی   )۱-
ــتان  ــان کوردس ــه  ی ــزم هه ی ــتاندا کۆلۆنیالی ــه  کوردس ــن، ل ــن بلێ ــه م دتوان ــا ئ ــراوه ، ئای به راوردک
ئــه م شــێوه یی کۆلۆنیالیــزم چیــه ، چۆنــه ؟ وه لاته کــی کۆلۆنیــزه  کــراوه ؟ ئه گــه ر وه هابــه ، 

وەڵام: بــە بۆچوونــی مــن وەڵامدانــەوەی ئــەم پرســیارە ئاســان نییــە و بــە دەگمــەن نەبێــت لــە 
ناوەنــدی سیاســیی و ڕۆشــنبیریی ئێمەشــا قســە و باســێکی ئەوتــۆی لەســەر نەکــراوە. ھەندێــک 
ــراو“  ــی داگیرک ــتانیان وەک ”وڵاتێک ــدا، کوردس ــە قۆناغێک ــتان، ل ــییەکانی کوردس ــزە سیاس ــە ھێ ل
ــە  ــان ب ــاوە و مامەڵەکــردوە. دروشــمی ”مافــی چارەنــووس“ و ”کۆتاییھێن و، وەک ”کۆلۆنــی“ ناون
ــەی  ــوو. زۆرین ــان ھەڵگرتب ــەربەخۆ“ ی ــی س ــی نەتەوەی ــتکردنی دەوڵەتێک ــزم“ و ”دروس کۆلۆنیالی
ھــەرە زۆریــان ھەرگیــز ئــەم کارەیــان نەکــردوە و کوردســتانیان وەک وڵاتێکــی داگیرکــراو 
ــی  ــی جیھان ــە دوای جەنگ ــە ل ــردوە ک ــە وێنایک ــەو وڵاتان ــێک ل ــو وەک بەش ــردوە، بەڵک وێنانەک

ــتکراون.  ــەوە دروس یەکەم

ــە نیــوەی دووھەمــی  ــە کــە بــەر ل ئــەوەی مــن دەتوانــم لێــرەدا وەک ســەرەتایەک بیڵێــم ئەوەی
ســەدەی نۆزدەھــەم، شــتێک لــەو ناوچەیــەی ئێمــەدا بەنــاوی ”نەتــەوە“ و ”ســەرزەمینیی نەتەوەیــی“ 
و ”خواســتی دروســتکردنی دەوڵەتــی نەتەوە“ییــەوە بوونــی نەبــووە. نــە عــەرەب و نــە تــورک و نــە 
فــارس و نــە ھیــچ گروپێکــی ئەتنــی تــر، لــە بەشــە موســڵانەکەی ئیمپراتۆریەتــی عوســانیدا، خۆیــان 
وەک ”نەتــەوە“ و زادگاکانیــان وەک ”نیشــتیانێکی نەتەوەیــی“ وێنانەکــردوە. چەمکــی ”نیشــتیان“ 
بــەو مانایــەی ئەمــڕۆ لێیتێدەگەیــن، واتــە نیشــتیان وەک ســەرزەمینێکی نەتەوەیــی، تــا کۆتاییەکانــی 
ــی  ــک ئیمپراتۆریەت ــوو کۆمەڵێ ــەدا ئامادەب ــە ناوچەک ــەوەی ل ــووە. ئ ــی نەب ســەدەی نۆزدەھــەم بوون

دینیــی گەورەبــوون کــە دواھەمینیــان ئیمپراتۆریەتــی عوســانی بوو. زۆرینــەی ھــەرەزۆری کوردەکانی 
ئەمڕۆکــەی تورکیــا و ســوریا و عێــراق بەشــێکبوون لــە دانیشــتوانە موســڵانەکەی ئــەو ئیمپراتۆریەتــە 
و شوناســی ســەرەکییان وەک شوناســی ئیمپراتۆریەتەکــە شوناســی عوســانییبوون بــووە و ســەرزەمین 
و نیشتیانەکەشــیان وەک بەشــێک لــە جوگرافیــای نــاو قەڵمڕەویــی عوســانییەکان بینیــوە. لــە ئاســتی 
ناوچەیــی و لۆکاڵیشــدا چەنــدان ئیــارەت و دەســەڵاتی ناوچەیــی جیــاواز ھەبــوون و ئــەو ئیــارەت 
ــەم  ــراون. ل ــی کوردســتانەوە بەڕێوەب ــە ئەرســتۆکراتیی و دەرەبەگەکان ــەن خێزان ــە لای و دەســەڵاتانە ل
قۆناغــەدا شــتێک بەنــاوی ”کۆلۆنیالیــزم“ و ”کۆلۆنــی“ی و ”داگیرکــردن“ و ”داگیرکاریــی“ەوە بوونــی 
نەبــووە. ئــەم کۆمەڵــە چەمــک و ئــەم زمانــە سیاســیی و تیورییــە، لــە ســەدەی بیســتەمدا و لەگــەڵ 
ســەرھەڵدانی ناســیۆنالیزم لــە فۆرمــە سیاســییەکەیدا، لەدایکدەبێــت. تــا ســاتەوەختی کەوتنــی 
ئیمپراتۆریەتەکــە ڕووبەرێکــی گــەورەی خۆرھەڵاتــی ناوەڕاســت بــەش و پارچــەی جیــاوازی نــاو 
ئیمپراتۆریەتــی عوســانی بــوون و شوناســیی دینیــی خۆیــان و شوناســیی دینیــی ئیمپراتۆریەتەکەیــان 
ــوە. لەگــەڵ ھەڵوەشــاندنەوەی ئیمپراتۆریەکــە و ســەرھەڵدانی ناســیۆنالیزم  ــەک شــوناس بینی وەک ی
لــە شــێوە سیاســییەکەی و ھاتنــی کۆلۆنیالیزمــی ئەوروپیــدا، چەمکەکانــی ”نەتــەوە“ و ”نیشــتیانی 
نەتەوەیــی“ و ”مافــی ســەربەخۆبوون“ و دروســتکردنی ”دەوڵەتی نەتەوەیــی“دا لەدایکدەبێت. لەگەڵ 
بزوتنــەوەی دژە کۆلۆنیالیزمیشــدا مەســەلەی ”شــۆڕش“ و ”یاخیبــوون“ و ”خەبــات“ بــۆ بەدەســتھێننی 

”مافــە نەتەوەییــەکان“ لەدایکدەبێــت. 

ــی  ــەوەی گۆڕانێک ــتپێدەکات، ئ ــتەمەوە دەس ــەدەی بیس ــتەکانی س ــە بیس ــە ل ــەدا، ک ــەم قۆناغ ل
ڕیشــەیی بەســەردادێت پێگە و شــوێن و جێی دانیشــتوانی کوردســتانە لە ”رەعیەتێکی عوســانیی“ەوە 
ــی  ــتکروەکانی دوای جەنگ ــازە دروس ــییە ت ــوە سیاس ــاو چوارچێ ــی“ لەن ــی نەتەوەی ــۆ ”کەمینەیەک ب
جیھانــی یەکەمــدا. کــورد لەنــاو ئــەو چــوار دەوڵەتــە تازەیــەدا کــە لــە ناوچەکــەدا و لەســەر وێرانەکانی 
ئیمپراتۆریەتــی عوســانیی دروســتدەکرێن، دەبنــە ”کەمینەیەکــی ئەتنــی“ و ”نەتەوەیــی“ چەوســاوە و 
مافــە سیاســیی و کولتوریــی و کۆمەڵایەتییەکانیــان، دواکاریــی و خواســتەکانیان، وەک ھەڕەشــە لــەو 
دەوڵەتانــە و وەک کێشــەیەکی ئەمنیــی گــەورە مامەڵەکــراوە. بۆیــە زۆر بــە توندیــی وەڵامدراوەتــەوە 
و لــە ھەندێــک ســاتدا تــا ئاســتی جینۆســاید ڕۆیشــتوە. لــەم ژینگــە سیاســییە تازەیــەی دوای جەنگــی 
ــەش  ــەو بزوتنەوەی ــاوی ”مەســەلەی کــورد“ ە و ئ ــە ن ــەو شــتە دروســتدەبێت ک ــی یەکەمــدا ئ جیھان
دروســتدەبێت کــە نــاوی ”ناســیۆنالیزمی کوردیــی“ە. ئــەم ناســیۆنالیزمە، وەک ھەمــوو ناســیۆنالیزمێک 
لــە دونیــادا، چەمکەکانــی ”نەتــەوە“ و ”نیشــتیان“ و ”مافــی چارەنــووس“ و ”مافــی ســەربەخۆبوون“ 
دروســتدەکات و دەیکاتــە بنەمــای وێناکردنــی خــودی خــۆی و ئەوانــەی کــە ڕووبەڕوویــان دەبێتــەوە. 
و  ”وڵات“  داگیرکــراو“، وەک  ”ســەرزەمینێکی  و وەک  ”کۆلۆنیــەک“  کوردســتان وەک  وێناکردنــی 

”نیشــتیانێکی ســەربەخۆ“ و ”جیــاواز“ بەرھەمــی ئــەم گۆڕانکارییــە سیاســیی و رەمزییەیــە. 

کوردســتان، وەک ھەموومــان دەیزانیــن، چــوار پارچەیــە و ھــەر پارچەیەکــی بەشــێکە لــە 
ــادەیەی  ــتییە س ــەو ڕاس ــردوو ئ ــاڵی ڕاب ــەد س ــژووی س ــەدا. مێ ــە ناوچەک ــتکراو ل ــی دروس دەوڵەتێک
نیشــانداوە ئــەو دەوڵەتانــە نەیانتوانیــوە گەشــە بکــەن بــۆ ”دەوڵەتێکــی نەتەوەیــی“ پلــورال و 
دیموکــراس، کــە تیایــدا چەمکــی نەتــەوە چەمکێکــی ”ئەتنــی“ و ”دینیــی“ نەبێــت، بەڵکــو چەمکێکــی 
سیاســیی مەدەنیــی پلــورال و دیموکــراس بێــت و ئــەوەی دانیشــتوانە جیاوازەکانــی نــاو ئــەو دەوڵەتانــە 
بەیەکــەوە کۆدەکاتــە دوو فــۆرم لــە مــاف بێــت. یەکەمیــان مافــی ھاوڵاتیبوونــی یەکســانە، دووھەمیان 
مافــی دەســتەجەمعیی تایبەتــی ھــەر پێکھاتێکــی نــاو ئــەو دەوڵەتەیــە. ھــەردوو مافەکــەش بەشــێکبن 
ــی  ــە درێژای ــە ب ــەم دەوڵەتان ــدا. ئ ــی و فرەئەتنیی ــە سیســتمێکی سیاســیی دیموکراســی فرەکولتووری ل
ســەدەی بیســتەم و لــە دوو دەیــەی یەکەمــی ســەدەی بیســت و یەکەمــدا، ھەریەکەیــان بــە شــێوازی 

جیــاواز، جۆرێکــی تایبــەت لــە دەوڵەتــی ”نانەتەوەیــی“ و ”ناھاوڵاتیــی“ و ”نامافــن“، یاخــود ”دەوڵەتی 
ــە کێشــە  ــە، بەشــێکە ل ــەم مانای ــورد، ب ــا. کێشــەی ک ــە تەنھ ــن ب ــە ئەتنییەکان ــک ل ــی“ یەکێ نەتەوەی
ــاو  ــە لەن ــی ئەتنیی ــەی کەمینەیەک ــە، کێش ــەم دەوڵەتان ــی ئ ــەورە و بنەڕەتییەکان ــەرە گ ــییە ھ سیاس
دەوڵەتێکــی نادیموکــراس و دەســەڵاتگەردا، کــە ھیــچ فۆرمێــک لــە فۆرمەکانــی پلورالیزمــی سیاســیی و 
ئەتنیــی و دینیــی قبــووڵ نییــە و زیاتــر دەوڵەتێکــی شــۆڤێنییە تــا دەوڵەتێکــی مافپــەروەر. چارەســەری 
ــە  ــەو دەوڵەتان ــی ئ ــان گۆڕان ــاکات. ی ــەر تێپەڕن ــۆر چارەس ــە دوو ج ــەیەش ل ــەم کێش ــتەقینەی ئ ڕاس
ــراس و  ــی دیموک ــی مەدەنی ــۆ دەوڵەتێک ــە ب ــی، وات ــاف و دادپەروەری ــی و م ــی ھاوڵاتی ــۆ دەوڵەت ب
فرەکولتــور و فرەئەتنــی. یــان ئەوەیــە دانیشــتوانی پارچــە جیاوازەکانــی کوردســتان لەوەدا ســەردەکەون 
ــەو  ــی ب ــتبکەن و کۆتای ــان دروس ــۆ خۆی ــراو ب ــەربەخۆ و دانپیان ــیی س ــەی سیاس ــان یەک ھەریەکێکی
دۆخــی چەوســاندنەوە و بێافیــی و پەراوێزخســتنە ئەتنیــی و نەتەوەییــە سیســتاتیکییە بھێنــن، کــە 
ھەندێکجــار تــا ئاســتی پاکتاوکــردن و جینۆســاید ڕۆیشــتوە و دەڕوات. بــە بۆچوونــی مــن گرنــگ نییــە 
ئێمــە پەیوەندیــی نێــوان کــورد و دەوڵەتــە مەرکەزییــەکان چــۆن پێناســەبکەین، ئایــا پەیوەندییەکــی 
کۆلۆنیالییــە یــان پەیوەندییەکــی دەســەڵاتگەرانەی چەوســێنەرە، گرنــگ ئەوەیــە لــەوە تێبگەیــن کــە 
شــتێک ھەیــە نــاوی مەســەلەی کــوردە و ئــەم مەســەلەیەش تەنھــا بــە یەکێــک لــەو دوو چارەســەرەی 

لــە ســەرەوە ھێامپێکــرد، کۆتایــی پێدێــت.

ــی  ــی خۆی ــه  کتێب ــش ل ــو جه نابیتان ــی دەکات، وەک ــۆن باس ــز فان ــزم وه ک فران -۲( کۆلۆنیالی
بــه  نــاوی “مــرۆڤ و که رامــه ت”دا ســه رنجمان ڕاده کێشــی بــۆ ر ئــه و بابه تــە، بــە شــێوه ی 
سیســته می شــکاندنی که رامــه ت کار دکــه . ئــه م سیســته م لــه  کوردســتان چــۆن کار دکــه  و 

گرانــه ؟ چه نــد  نه ته وه یــه ک  بــۆ  که رامــه ت  هه روه هــا 

ــای  ــاو دونی ــی ن ــەرەکیی و بنەڕەتییەکان ــییە س ــە سیاس ــە چەمک ــک ل ــەت یەکێ وەڵام: کەرام
ــە و  ــەم چەمک ــتبوونی ئ ــای دروس ــی ژینالۆژی ــە وردی ــەت“ ب ــرۆڤ و کەرام ــی ”م ــرن، کتێب مۆدێ
ــوێ  ــە وێناکردنێکــی ن ــە سیســتمە سیاســییە دیموکراســەکان و ل ــە بەشــێک ل ــی ب ــی بوون چۆنیەت
بــۆ مرۆڤبــوون، نیشــانئەدات. کەرامــەت ھێاکردنــە بــۆ نرخــی مــرۆڤ وەک بوونەوەرێکــی 
ئەبســراکت، نرخــۆ مــرۆڤ وەک مــرۆڤ، بــە دابڕاویــی لــە ئیتیــا ئەتنیــی و دینیــی و فەرھەنگیــی 
و رەگەزییەکــەی. مامەڵەکردنــی کــورد وەک کەمینەیەکــەی بێــاف، وەک ھەڕەشــە و کێشــەیەکی 
ئەمنیــی، وەک ھاوڵاتــی پلــە دوو و پلــە ســێ، بــەر لــەوەی پێشــێلکردنی ھەندێــک مافــی سیاســیی 
ــەو وەک  ــی ئ ــەر مرۆڤبوون ــتەوخۆیە بۆس ــێکی ڕاس ــت، ھێرش ــی بێ ــی و فەرھەنگی و کۆمەڵایەتی
ــژە  ــی توندوتی ــزم پرۆژەیەک ــۆن کۆلۆنیالی ــی. لای فان ــەر کەرامەت ــتدرێژیکردنە بۆس ــرۆڤ، دەس م
ــت،  ــن بزانێ ــژە و گرنگ ــووک و گەم ــە بچ ــۆی ب ــە خ ــک ک ــتکردنی مرۆڤێ ــۆ دروس ــە ب و ھەوڵدان
ــە.  ــانی ھەی ــی نووقس ــان کەرامەتێک ــە، ی ــی نیی ــە کەرامەت ــت ک ــێک بزانێ ــە کەس ــۆی ب ــە خ وات
ــی  ــدا ”گرێ ــە داگیکراوەکان ــی مرۆڤ ــە پرۆســەی شــکاندنی کەرامەت ــزم ل ــە کۆلۆنیالی ــون پێیوای فان
خــۆ بــە کەمزانیــن“ لەنــەاو ھەریەکێکیانــدا دەچێنێــت، وایالێــدەکات خۆیــان خۆیــان بــە کەمــر 
ــی  ــە ”توندوتیژی ــەرزەویی“ دا پێیوای ــاوەکانی س ــی ”چەوس ــە کتێب ــون ل ــن. فان ــرۆڤ بزان ــە م ل
ــە  ــەر ب ــانی س ــتنی کەس ــە، کوش ــی چەکداران ــراوەکان، یاخیبوون ــە داگیرک ــگێڕانە“ی میلەت شۆڕش
ــاکات،  ــەکان، تەنھــا مافــە سیاســیی و کۆمەڵایەتیــی و فەرھەنگییــەکان فەراھــام ن ھێــزە کۆلۆنیال
بەڵکــو ئــەو بوونــەوەرە کۆلۆنیاڵکراوانــە لــە نــاوەوە لــە گرێــی خــۆ بەکەمزانیــن ڕزگاردەکات. واتــە 
توندوتیژیــی شۆڕشــگێڕنە کاریگەریــی ســایکۆلۆژیی گەورەشــی ھەیــە لەســەر کەســی کۆلۆنیالکراو، 
لەپــاڵ کاریگەرییــە سیاســییەکانیدا. جــان پــۆل ســارتەر کــە پێشــەکی بــۆ کتێبەکــەی فانــون 
ــە  ــە دەکات و پێیوای ــگێڕانە، فۆرمیول ــی شۆڕش ــۆ توندوتیژی ــدە ب ــەم دی ــر ئ ــیوە، ڕادیکاڵانەت نووس

ئەگــەر کەســێکی جەزائیریــی لــە جەزایــردا کەســێکی فەرەنســیی بکوژێــت، ئەمــە کوشــتنی دوو 
چۆلەکــەی بەیــەک بــەرد. لەســەرێکەوە کەســێکی داگیرکــەر کەمــر، لەســەرێکی تــرەوە کەســێکی 
ئــازاد زیاتــر. مــن بــاوەڕم بــەم دیــدە فانونــی و ســارتەرییە نییــە و پێموانییــە توندوتیژیــی مرۆڤــی 
ئــازاد دروســتبکات، بــەڵام تێزەکــە لــە پەیوەندیــدا بــە کەرامەتــەوە تێزکــی ڕاســتە و کۆلۆنیالیــزم 
مانــای بێکەرامەتکردنــی کەســی کۆلۆنیالکــراو و داڕشــتنەوەی کەســایەتی ئــەو کەســە وەک 
ــەردەوام  ــتانەوە ب ــی کوردس ــە خەڵک ــدا ب ــە پەیوەندی ــەم سیاســەتە ل ــرخ. ئ ــەم و بێ ــی ک مرۆڤێک

ــە.  ــە ھەندێــک بەشــی کوردســتاندا ئامادەی ــا ئەمــڕۆش ل ــووە و ت ئامادەب

ــدا  ــه م بابه تی ــاری ئ ــه  ده رب ــه ن، ل ــی ده ک ــه تی ماکیاڤه ڵ ــی سیاس ــی باس ــان کات -۳( جه نابیت
ــه   ــا ئێم ــه “. ئای ــه ره کیی حکومرانیکردن ــی س ــه ت، ته کنۆلۆژییای ــی سیاس ــی ماکیاڤه ڵ ــن، “لای دلێ
دتوانــن ئه مــه  باســکردنی جه نابیتــان بــۆ کۆلۆنیالیزمــی لــه  کوردســتانیش قه بــوول بکه یــن؟ 
لــه   بلێــن، کۆلۆنیالیــزم ته کنۆلۆژییایــی ســه ره کیی حکومرانیکردنــه   یه عنــێ، ئێمــه  دتوانــن 

ــتان؟ کوردس

وەڵام: لــە وەڵامــی پرســیاری یەکەمــدا باســم لەوەکــرد گرنــگ نییــە کوردســتان وەک ســەرزەمینێکی 
ــتێک  ــن ش ــەوە ئاگاداربی ــە ل ــەوەی گرنگ ــە، ئ ــتێکی دیک ــەر ش ــان وەک ھ ــن ی ــراو ببینی کۆلۆنیالیک
ــەڕان  ــە گ ــە ل ــەم مەســەلەیەش بریتیی ــی ســەرەکیی ئ ــورد“ە. و داخوازی ــاوی ”مەســەلەی ک ــە ن ھەی
ــی  ــی و نەتەوەی ــەودا وەک گروپێکــی ئەتنی ــی ئ ــە بوون ــراف، recognition، ب ــان، ئیعتی ــەدوای دانن ب
خــاوەن مــاف، مافــی تاکەکەســیی و مافــی دەســتەجەمعی. داننــان مانــای بــە رەســمی ناســینیی ئــەو 
شوناســەی کــە تــۆ وەک تاکەکــەس و وەک بوونێکــی دەســتەجەمعی بــە شوناســی خۆتــی دەزانیــت. 
داننــان بــە تاکەکەســی کــوردا وەک بوونەوەرێکــی خــاوەن مافــی یەکســان لەگــەڵ ئەوانیــردا، داننــان 
بــە کوردبــوون خۆشــیدا وەک شوناســێکی دەســتەجەمعیی و قبووڵکردنــی یەکســانیی ئــەو شوناســە 
بــە شوناســەکانی تــر وەک شوناســێکی دەســتەجەمعیی. ئــەوەی وەک ”تەکنۆلۆژیــای حوکمڕانیــی“ لــە 
کوردســتاندا کاردەکات، بریتییــە لــە ئینکارکردنێکــی بــەردەوام و سیســتاتیکی ئەم داننانە تاکەکەســیی 
و دەســتەجەمعیە. چەمکــی ”تەکنۆلۆژیــای حوکمڕانیــی“ چەمکێکــی فوکۆییــە و بــاس لــە عەقڵانیەتــی 
حوکمڕانیــی و چۆنیەتــی ئیشــکردنی دەســەڵات لەنــاو کۆمەڵــگادا دەکات. ”تەکنۆلۆژیــای حوکمڕانیــی“ 
لــە کوردســتاندا تەکنۆلۆژیــای کورتکردنــەوەی ”داخوازییەکــی سیاســیی و فەرھەنگییەکانــی“ میلەتــی 
ئێمەیــە بــۆ ”ھەڕەشــە“، ”ھەڕەشــەیەکی وجودیــی“ بــۆ ســەر شــوناس و ئاسایشــی ئــەو دەوڵەتانــەی 
کــە کوردســتان کــراوە بــە بەشــێک لێیــان. ھەڕشــەیەکی ئەمنیــی و وجودیــی نــەک تەنھــا بــۆ ســەر 
دەزگاکانــی دەوڵــەت و خاکــی ئــەو دەوڵەتانــە، بەڵکــو بۆ ســەر شوناســی ئەتنــی زۆرینە باڵادەســتەکان. 
بەمــەش بەخشــینی ڕەوایەتیــی بــە ھەمــوو تەکنیــک و میکانیزمەکانــی بێدەنگکــردن و ســەرکوتکردنی 
خەڵکــی کوردســتان تــا ئاســتی لەناوبردنــی یەکجارەکیــان، ھــاوکات وێرانکــردن و گواســتنەوە و 
ــە  ــان ب ــینەکان و مامەڵەکردنی ــە کوردنش ــی ناوچ ــی و فەرھەنگی ــەربازیی و ئابوری ــی س گەمارۆدانێک
لۆژیکــی ناوچــەی جەنــگ و ھەڕەشــە و نائارامیــی. سیاســەت لــەم دۆخانــەدا دەگۆڕێــت بــۆ جەنــگ، 
ــەوە.  ــکردن ناھێڵدرێت ــی باس ــافەیەکی قابیل ــنوور و مەس ــدا س ــەت و جەنگ ــوان سیاس ــە نێ ــود ل یاخ
ــە  ــاتەوەختە مێژوویی ــە س ــتان و ل ــی کوردس ــەر پارچەیەک ــە ھ ــاواز ل ــە و ڕادەی جی ــە پل ــان ب بێگوم
جیاوازەکانــدا. بــە کورتییەکــەی تەکنۆلۆژیــای حوکمڕانــی لــە کوردســتاندا بریتییــە لــە ”تەکنۆلۆژیــای 
گۆڕینــی مــاف بــۆ ھەڕەشــە“، ”داڕشــتنەوەی خواســتە سیاســییانە وەک ھەڕەشــەی ئەمنیــی“، ”گۆڕینی 
تاکەکەســە بــۆ مرۆڤێکــی تاوانبــار“، ”وێناکردنــی شوناســی کوردبوونــە وەک پەلامارێکــی وجودیــی“، 
”گۆڕینــی پراکتیکــی سیاســییە بــۆ پراکتیکــی ســەربازیی“، ”خۆدزینەوەیــە لــە داننــان بەویــردا وەک 
بوونێکــی خــاوەن مــاف“. ھتــد.. بــە شــێوەیەکی گشــتیی ھەمــوو ئەمانــە بەشــێکن لــەو تەکنۆلۆژیــای 

حوکمڕانییــەی لــە بەشــە جیاوازەکانــی کوردســتاندا ئامادەبــوون و تــا ئەمــڕۆش، کوردســتانی عێراقــی 
دوای کەوتنــی ڕژێمەکــەی ســەدام حوســەینی لێدەرچێــت، لــە بەشــەکانی تــردا بــە خەســتی ئامــادەن. 
ــی  ــای گۆڕین ــتاندا، مان ــە کورس ــی ل ــەی حوکمڕانی ــا تایبەتان ــەو تەکنۆلۆژی ــدا ئ ــتی دەوڵەتی ــە ئاس ل
دەزگاکانــی حوکمڕانییــە لــەو وڵاتانــەدا بــۆ دەزگای ئیھانەکــردن و ســوکایەتیکردن و بێرخکردنــی ڕۆژانە 
ــە  ــۆزە ل ــی ئاڵ ــی تێکەڵێک ــای حوکمڕانی ــە تەکنۆلۆژی ــە ل ــەم فۆرمان ــوون. ئ و سیســتاتیکیانەی کوردب
فۆرمەکانــی حوکمڕانیــی کۆلۆنیالیانــە لەگــەڵ حوکمڕانیــی نادیموکــراس و دەســەڵاتگەرانەی ئەزموونــە 

سیاســییە ترســناکەکانی ســەدەی بیســتەم. 

٤-( لــه  ترکیــه  و باکــووری کوردســتان لــه  چارووچۆڤه یــی کۆلۆنیالیــزم و لێکۆلینه کانــی 
ئونلــو، نووســه ر و  بــارش  بــۆ نموونــه ،  ترکایه تــی و کوردایه تــی هه یــه .  نیقاشــی  دا  ســپی 
ئاکاده میســیه نی تــرک باســی “ گرێبه ســتی ترکایه تــی” دکــه . ب وته یــی دیگــه ، کاتــی بــاس 
ــه یی،  ــی، پیش ــی چینایه ت ــه ر به ش ــه  ه ــی ل ــوو ترکه کان ــورده کان، هه م ــه ر ک ــە  س ــه ت دێت و باب
دبــن  ڤه شارتی/ســه مبۆلیک”  “گرێبه ســته کی  بــه   و مه زهه بــی  ئایینــی  زایه نــدی،  ته مه نــی، 
یــه ک لــه  دژی کــورده کان. لــه م بابه تیــدا فکــری جه نابیتــان چیــه ؟ ئایــا ئــه م دتوانــن بــۆ به شــی 
ــته کی  ــی “گرێبه س ــی باس ــێوه یی، یه عن ــه م ش ــته کی ئ ــی گرێبه س ــتانه کان باس ــی کوردس دیگه ی

بکه یــن؟ فارســیه تی”  یــان  عه ره بایه تــی 

وەڵام: بــاوەڕم بــەوە نییــە ”ھەمــوو“ تــورک بەشــێکبن لــەو ”گرێبەســتی تورکبوون“ە، ھەمیشــە 
ــە و  ــەو وڵاتەی ــاو ئ ــی ن ــوو پێکھاتەکان ــی ھەم ــەم بەتورکیکردن ــە دژ ب ــەو کۆمەڵگای ــێکی ئ بەش
ڕەخنەگرانــە بەرامبــەر بــەم فۆرمــە لــە ناســیۆنالیزم وەســتاون. بێگومــان ئێــوە لــەوەدا ڕاســتدەکەن 
ــە  ــی ل ــیۆنالیزمی تورکی ــتە دەکات و ناس ــەو گرێبەس ــی ل ــە بەرگری ــەو کۆمەڵگای ــەی ئ ــە زۆرین ک
ــە ســایکۆلۆژیا و زمــان و وێناکردنەکانــی زۆرینــەی  ــە بەشــێک ل ــووە ب ــدا ب فۆرمــە توێنەرەوەکەی
ــە بنەمــای شوناســیی تاکەکەســیی و  ــەو گرێبەســتە ب ــە ئ ــەدا. ئەمان ــەو کۆمەڵگای ــی ئ کۆمەڵایەتی
دەســتەجەمعی خۆیــان و بــە بنەمــای شوناســی دەوڵــەت و خاکــی تورکیــا دەزانــن. بــە بۆچونــی 
ــاوازە،  ــی جی ــە دەژی ــدا وەک کەمین ــە تیای ــەدا ک ــە وڵاتان ــک ل ــە ھــەر یەکێ ــورد ل ــەی ک ــن پێگ م
ــی  ــی شوناس ــەرجەمی دەرکەوتەکان ــە س ــژ ل ــەن و توندوتی ــی ھەمەلای ــادا نکوڵیکردنێک ــە تورکی ل
ــی  ــتکردنی دەوڵەت ــەڵ دروس ــە و لەگ ــی نیی ــە بوون ــەم دۆخ ــدا ئ ــە عێراق ــە. ل ــوون ھەی کوردب
عێراقیــدا شــتێک لــە ئیعرافکــردن بــە کوردبــوون ھەبــووە. لــە ئێرانــدا ئیعرافــی رەســمیی 
ــادا  ــە تورکی ــەی ل ــردن و تواندنەوەی ــەتی ئینکارک ــەو سیاس ــەڵام ئ ــە، ب ــی نیی ــوون بوون ــە کوردب ب
ــمی  ــی رەس ــۆ تەعبیرکردن ــووک ب ــی بچ ــە پەراوێزێک ــە. ھەمیش ــی نیی ــەدا بوون ــەو وڵات ــە ل ھەی
ــا  ــە تورکیەکــە نزیکــە ت ــە مۆدێل ــر ل ــووە. ھەرچــی ســوریایە زیات ــدا ھەب ــە ئێران ــوون ل ــە کوردب ل

ــر.  ئەوانی

ــە“ی  ــم ”عروب ــت بڵێ ــەبکەم دەکرێ ــر قس ــک وردت ــراق کەمەکێ ــەر عێ ــت لەس ــەر بمەوێ ئەگ
عەرەبیــی جیــاوازە لــەو ”گرێبەســتی تورکبــوون“ەی ئێوە باســیدەکەن. عروبە شوناســێکی سیاســیی 
ــە.  ــی و فەرھەنگیی ــێکی کولتوری ــو شوناس ــییەکەی، بەڵک ــا سیاس ــە مان ــە ب ــیۆنالیزم نیی ــە، ناس نیی
ــە ئایدیۆلۆژیایەکــی سیاســیی نییــە، شــتێک نییــە بخوازێــت ھەمــووان بــکات بــە عــەرەب،  عروب
کــورد لــە عێراقــدا ھەوڵــی ڕاســتەقینە بــۆ بەعەرەبکردنــی نــەدراوە. وەک یەکێــک لــە تیوریســتە 
ــە،  ــد داویشــە ی ــت، مەبەســتم عەدی ــدا دەڵێ ــی عەرەبی ــە جیھان ــیۆنالیزم ل ــواری ناس ــی ب گرنەکان
ــەرەب  ــری ناع ــەوەی ئەوانی ــی تواندن ــت لێ ــە“، مەبەس ــێکی کولتوریی ــە ”شوناس ــت عروب دەڵێ
ــە  ــبوون و پارچەپارچەبوون ــەر دابەش ــەرکەوتنە بەس ــی س ــت لێ ــو مەبەس ــە، بەڵک ــووە و نیی نەب
دینیــی و تائیفیــی و خێڵەکییەکانــی نــاو جیھانــی عەرەبیــدا. لــە عروبــەدا عەرەبــەک پــێ لەســەر 

ئــەو ڕەھەنــدە کولتورییــە دادەگــرن کــە عەرەبــی بەشــە جیاوازەکانــی دونیــای عەرەبیــی 
ــە“  ــاکات. ”عروب ــراو ن ــە فۆرمێکــی سیاســیی دیاریک ــی ل ــەڵام بەرگری ــەدات، ب ــەوە گرێئ بەیەکری
ــەر  ــە لەس ــان پێداگرتن ــاوازن. یەکەمی ــتی جی ــە، دووش ــە العربی ــی“، القومی ــی عەرەب و ”قەومەیت

ــییە.  ــی سیاس ــان پرۆژەیەک ــەڵام دووھەمی ــی، ب ــی کولتوری ــی و وێکچوونێک یەکێتی

بەعــس و ناسریــزم، کــە دوو فۆرمــی ســەرەکیی پــان عەربیزمــن و بــاس لــە ”عروبــە“ و 
”یەکێتــی خــاک“ و ”نەتــەوەی عــەرەب“ دەکــەن، بــاس لــە تواندنــەوەی نەتەوەکانــی تــر لەنــاو 
نەتــەوەی عەرەبــدا ناکــەن. لــە عێراقــدا شوناســی کوردبــوون، بێگومــان بەوجــۆرەی کــە بەعــس 
لــەو شوناســە گەیشــتبوو، بەشــێکبوو لــە ڕێزمانــی سیاســیی و و فەرھەنگیــی وڵاتەکــە. خوێنــدن 
بــە زمانــی کوردیــی ھەبــوو، ڕۆژنامــە و گۆڤــار و ڕادیــۆ و تەلەفیزیــۆن بــە زمانــی کــوردی 
ــاوی  ــوو بەن ــتێکیش ھەب ــوو، ش ــد... ھەب ــورد ، ھت ــەرانی ک ــی نووس ــە و یەکێت ــوو، چاپخان ھەب
”ئۆتۆنۆمی“یەکــی کارتۆنییــەوە بــۆ ناوچــە کوردییــەکان، کــە ســەرڕەای کارتۆنیبوونەکــەی، شــتێک 
لــە ئیعرافــی سیاســیی و فەرھەنگیــی بــە کوردبــوون تێدابــووە. ھەمــوو ئەمانــە تــەواو جیــاوازە 
لــەو دۆخــەی لــە تورکیــادا ھەبــووە و ھەیــە. لە عێراقیشــدا ھەمیشــە دوو شــێوە لــە ناســیۆنالیزمی 
جیــاواز بوونیــان ھەبــووە. یەکەمیــان ناســیۆنالیزمی عێراقییــە کــە تیایــدا کــورد وەک بەشــێک لــە 
ــاو  ــی ن ــەوە ســەیری کەمایەتییەکان ــە گومان ــە ب ــە ک ــان عەرەبیزم ــان پ ــراوە، دووھەمی ــراق بی عێ
جیھانــی عــەرەب دەکــەن. ئــەم دۆخــە وایکــردوە شوناســی کوردبــوون لــە عێراقــدا مێژوویەکــی 

ــا و بەشــەکانی تــر. ــەوەی تورکی ــاواز بژیــی ل تــەواو جی

ــه وه  ئێمــه   ــی تورکیی ــه  لایــی ده وله ت ــی ڕۆژاڤایــی کوردســتاندا ل ــه  پرۆســه یی داگرکردن ٥-( ل
بــوون شــاهد کــه  دیــن و ئاییــن هــه ر ئــه و ئامووره کــی مفــاداره  بــۆ کۆلۆنیالیــزم و داگرکردنــی 
ــال  ــووره یی ئه نف ــه  س ــه  ل ــوران، وات ــووره یی ق ــه ک س ــه  ی ــۆن ل ــێن چ ــه دام حوس ــتان. س کوردس
مفــا وه رگــرت، بــه  هه مــان شــێوه یی ده وله تــی ترکیــش ســووره یی ئه لفه تــح بــه  کار هێنــا. 
ــی  ــردن و داگرکردن ــۆ کۆلۆنیزه ک ــه  ب ــت ئامرێزه کب ــن دتوان ــن و ئایی ــو دی ــان دده  ک ــه  نیش ئه م
ــوون شــاهد کــۆ  ــی کوردســتاندا ئێمــه  ب ــی ڕۆژاڤای ــه م پرۆســه یی داگرکردین ــه لام ل کوردســتان. ب
لــه   بــه  هه مــان شــێوه یی  )باشــووری کوردســتان(  لــه  مه لایــی کوردســتانه کانش  به شــێک 
به نــاوی  داگرکــه ر  تــورک وه ک ده وله ته کــی  و ده وله تــی  داگرکردینــی ده رکه تــن  ئــه و  دژی 
ــه   ــی دتوان ــان ئاوای ــه  هه م ــن ب ــن، دی ــن بلێ ــه  دتوان ــدا ئێم ــه م دۆخی ــی ئ ــه  چارچۆڤه ی ــرد. ل ک
ببــه  ئامرێزه کــی دژی کۆلۆنیالیــزم؟ یه عنــی ده رفــه ت هه یــه  کــۆ ئێمــه  باســی لایــی دژ-

کۆلۆنیالیزمــی )ئانتی-کۆلۆنیالیــزم( دیــن بکه یــن؟

ــە  ــت ب ــت، دەشــێت ببێ ــت و ببرێ ــتەکاندا ڕابکێشرێ ــوو ئاراس ــە ھەم ــن دەشــێت ب وەڵام: دی
ئامرازێــک بــە دەســتی ســتمەگەرانەوە، وەک لای داعــش و لای ئایەتــوڵاکان لــە ئێــران و لــە 
ــت  ــێکیش بێ ــێت بەش ــن. دەش ــان و دەیبینی ــردا، بینی ــوێنی ت ــتان و زۆر ش ــعودیە و ئەفگانس س
ــکای  ــە ئەمری ــی“ ل ــای ئازادیخوازی ــە ســتەمگەریی و داگیکــردن، وەک ”تیۆلۆژی ــات دژ ب ــە خەب ل
ــدەدا  ــە پۆڵەن ــۆڵیدارێتی“ ل ــەوەی س ــی ”بزوتن ــە بەھێزکردن ــیحیەت ل ــی مەس ــن و وەک ڕۆڵ لاتی
ــە  ــەدا دژ ب ــەو وڵات ــی ئ ــی ڕزگاریخوازی ــە جەنگ ــر ل ــە جەزائی ــام ل ــی ئیس ــود ڕۆڵ ــان، یاخ بینی
ــڕۆدا.  ــی ئەم ــە تونس ــزە ل ــی وەک ئەلنەھ ــی دین ــی ھێزێک ــان ڕۆڵ ــیی. ی ــی فەرەنس کۆلۆنیالیزم
ــن  ــە دی ــە ک ــن ئەوەی ــەوە فێریببی ــای دین ــیۆلۆژیای و ئەنرۆپۆلۆژی ــە سۆس ــەک ل ــن وانەی یەکەمی
ــۆ  ــە یــەک فۆرمــدا ب ــا و ل ــە یــەک مان ــە ب ــە، شــتێک نیی جەوھەرێکــی نەگــۆڕ و ھەمیشــەیی نیی
ــە  ــن، بریتیی ــیرەکانی دی ــۆی تەفس ــە ک ــە ل ــن بریتیی ــت. دی ــدا ئامادەبێ ــە جیھان ــە ل ھەتاھەتایی
ــەم  ــی ک ــەش ھەمیشــە لان ــتیدەکەن، ئەمان ــەکان دروس ــە مێژوویی ــەرە دینیی ــە بک ــتەی ک ــەو ش ل

ــان  ــەر ڕوانینی ــەورە لەس ــی گ ــە کاریگەری ــادەن ک ــدا ئام ــی مێژووی ــۆر پەیوەندی ــێ ج ــاو س لەن
ــەڵات“ و  ــی دەس ــە ”پەیوەندییەک ــێجۆر پەیوەندیی ــەو س ــتم ل ــت. مەبەس ــن بەجێدەھێڵێ ــۆ دی ب
ــەن  ــادانە وادەک ــتییە س ــەم ڕاس ــە“. ئ ــی بەرھەمھێنان ــا“ و ”پەیوەندییەکان ــی مان ”پەیوەندییەکان
وەکچــۆن ئیســام لای ســەدام حوســەین مانایەکــی ھەبــوو پەیوەســت بــە بەخشــینی ڕەوایەتییــەوە 
بــە پەلامارەکانــی ئەنفــال وەک کردەیەکــی جینۆســایدیی، وەکچــۆن مزگەوتەکانــی تورکیــا دەھۆڵی 
جەنــگ بــۆ ئــەردۆگان لێــدەدەن و وەک ”فاتحێکــی دینیــی“ نمایشــیدەکەن، بەھەمــان شــێوە لــە 
مێــژووی ئێمەشــدا بــەردەوام جۆرێــک لــە دیــن و جۆرێــک لــە دینــداران ھەبــوون و ھــەن کــە 
ــدوڵای  ــێخ عوبەی ــە ش ــە. ل ــی ئێم ــی میلەت ــەوەی ڕزگاریخوازی ــە بزوتن ــێکن ل ــێکبوون و بەش بەش
نەھرییــەوە بیگــرە بــۆ قــازی محەمــەد و لەوێشــەوە بــۆ شــێخ عیزەدینــی حوســەینیی و چەندانــی 
تــر. ئــەوەی لــە ھەمــوو ئــەم دۆخانــەدا ئامادەیــە دیــن نییــە وەک جەوھــەر، چونکــە ووتــم ھیــچ 
ــەوە  ــی تایبەت ــە تەفســیری دینی ــن ب ــو بکــەری دینی ــە، بەڵک ــی نیی ــک جەوھەرێکــی نەگۆڕی دینێ

ــراودا. ــی دیاریک ــی و ڕەمزی ــی و فەرھەنگی ــیی و کۆمەڵایەتی ــی سیاس ــاوژ ژینگەیەک لەن

بــەڵام  ھەبــوو،  بەھێــزی  دینیــی  ڕەھەندێکــی  خۆشــی  کۆلۆنیالیــزم  دژە  بزوتنــەوەی   
ســتمگەریی سیســتمە سیاســییەکانی ســعودیە و ئێــران و ئەردۆگانــی ئەمڕۆکــەش دیســانەوە 
ڕەھەندێکــی دینیــی بەھێزیــان ھەیــە. لــە پەیوەندیــدا بــە ناســیۆنالیزمەوە دیــن پەیوەندییەکــی 
ــە  ــەو بزوتنەوانەی ــە ناســیۆنالیزم ئ ــە، مەبەســتم ل ــە ناســیۆنالیزمەوە ھەی ــی ب ــەن و ئاڵۆزی فرەلای
ــان  ــە نەتەوەییەکانی ــی و کۆمەڵایەتیی ــیی و فەرھەنگی ــە سیاس ــی ماف ــۆ دابینکردن ــات ب ــە خەب ک
دەکــەن. ناســیۆنالیزم لــە ڕووی مێژووییــەوە دوای ھەڵوەشــاندنەوەی ئیمپراتۆریەتــە گەورەکانــی 
و  ئەوروپــا  لــە  ھابســبۆرگ  ئیمپراتۆریەتــی  ھەڵوەشــاندنەوەی  نموونــە  بــۆ  دێــت.  مێــژوو 
و  ناسیۆنالیســتیی  بزوتنــەوەی  ئێمــەدا، چەنــدان  ناوچەکــەی  لــە  ئیمپراتۆریەتــی عوســانی 
ــێکی  ــەکان شوناس ــەرەکیی ئیمپراتۆریەت ــی س ــەوە. شوناس ــان لێکەوت ــی جیاوازی ــەی نەتەوەی یەک
ــی  ــونیی شوناس ــامی س ــانیەکان ئیس ــووە، لای عوس ــۆکاڵ ب ــەرو ل ــی و س ــەروە ئەتنی ــی س دینی
ــات  ــز ناخ ــر و پەراوزێ ــن کەنارگی ــت دی ــیۆنالیزم دێ ــە ناس ــووە. ک ــە ب ــەرەکیی ئیمپراتۆریەتەک س
ــی  ــی نادینی ــە ھەمیشــە بزوتنەوەیەک ــەرج نیی ــیۆنالیزم م ــە، ناس ــک تیوریســت پێیاوای وەک ھەنێ
یــان عەلمانــی بێــت، ئــەوەی ڕووئــەدات ”ناسیۆنالیزەشــنی دینــە“، واتــە بەنەتەوەییەکردنــی دیــن 
ــە  ــە ل ــی. ئەم ــە شــوناس و پرۆژەیەکــی نەتەوەی و ســەرلەنوێ پێناســەکردنەوەی وەک بەشــێک ل

ــەدات.  ــتاش ڕووئ ــا ئێس ــداوە و ت ــدا ڕووی ــوێنێکی جیھان ــوو ش ھەم

ــۆن  ــە. وەکچ ــە ئارادای ــت ل ــان ش ــدا ھەم ــی ئێمەش ــی میلەت ــەوەی ڕزگاریخوازی ــاو بزوتن لەن
ئــەردۆگان دیــن بــۆ بەخشــینی ڕەوایەتــی بــە پەلامــارەکان و بــە سیســتمە ســتەمگەرەکەی 
بەکاردەھێنێــت و دیــن وا پێناســەدەکاتەوە ببێــت بــە بەشــێک لــەو پــرۆژە ســوڵتانییە دەســەڵاتگرە 
ترســناکەکەی. بەھەمانشــێوە ھێزەکنــی نــاو کۆمەڵــگای ئێمــەش دەشــێت دیــن وەک بەشــێک لــە 
ئامرازەکانــی بەرگریکــردن لــە ئینســان و بەرگریکــردن لــە مافــەکان بەکاربھێرنــن و بەکاریشــیان 
ھێنــاوە. بــە کورتییەکــەی دیــن وەکچــۆن دەتوانێــت بەشــێکبێت لــە دۆخ و سیســتم و خەونێکــی 
دەســەڵاتگەرانەی ترســناک، بەھەمانشــێوە دەشــێت ببێــت بــە بەشــێک لــە بزوتنــەوەی دژە 
کۆلۆنیالیــی و لــە ھەوڵــی مــرۆڤ بــۆ دروســتکردنی دونیایەکــی باشــر. ھەمــان دیــد بــۆ زۆرێــک 

ــش ڕاســتە.  ــا عەلمانییەکانی ــە ئایدیۆلۆژی ل

